Kopja Informali ta' Sentenza

\

rrepete
MALTA

QORTI CIVILI
PRIM" AWLA

ONOR. IMHALLEF

Seduta tat-30 ta' Ottubru, 2006

Citazzjoni Numru. 130/2004

Philip u Mary konjugi Micallef
Versus
Doris Agius mart Raymond, Joan Cilia mart Paul,

Catherine Fenech mart Joseph, u Joseph Mario
Attard, ahwa Attard

F'din il-kawza I|-atturi geghdin jitolbu illi I-konvenuti jkunu
mgieghla jbighulhom proprjeta li ntrabtu li jbighulhom
b’konvenju.

I¢-Citazzjoni tghid illi bis-sahha ta’ konvenju ta’ -1 t Awissu
2003 il-konvenuti kienu ntrabtu li jbighulhom il-fond jismu
Dolores House, numru 185, Vjal il-Helsien, Faz Zebbug.
ll-konvenuti kienu msejha b'ittra uffi¢jali tad-29 ta’ Jannar
2004, kif trid il-ligi, sabiex jersqu ghall-pubblikazzjoni ta’ I-
att ta’ bejgh-u-xiri izda naqsu milli jaghmlu hekk.

L-atturi ghalhekk fethu din il-kawza u geghdin jitolbu illi I-
gorti:

1.  tikkundanna lill-konvenuti sabiex jersqu ghall-
pubblikazzjoni ta’ |-att ta’ bejgh tal-fond fug imsemmi;

2.  fiffissa jum, hin u lok ghall-pubblikazzjoni;

3.  tahtar nutar pubbliku sabiex jippubblika I-att; u

4.  tahtar kuratur sabiex jidher ghall-konvenuti jekk
dawn ma jersqux ghall-pubblikazzjoni.

Qeghdin jitolbu wkoll I-ispejjez, fosthom dawk ta’ I-ittra
uffi¢jali tad-29 ta’ Jannar 2004 u tal-mandat ta’ inibizzjoni
numru 152 ta’ 1-2004.

[I-konvenuti resqu dawn |-e¢¢ezzjonijiet:

1. il-konvenju ma bagax jorbot ghax, waqt illi fil-
konvenju jinghad illi I-atturi hallsu sitt elef lira (Lm6,000)
akkont tal-prezz, li kellhom jinzammu min-Nutar Carmel
Martinelli, li kellu jghaddihom lill-konvenuti wara li tinhareg
sanction letter minn bank favur l-atturi u wara li jkun ra li r-
ricerki kienu sew, dan id-depozitu baga’ ma thallasx kif
kellu jithallas skond il-konvenju, u langas ma gie depozitat
il-qorti jew b’xi mod iehor; u

2. l-atturi nagsu wkoll illi jwettqu I-ftehim skond il-
konvenju, ghax ghalkemm inhardet sanction letter minn
Bank of Valletta p.l.c. fis-27 ta’ Settembru 2003, |i jigi
aktar minn xahar qgabel iz-zmien ta’ tliet xhur mill-
konvenju, |-atturi minghajr raguni tajba hallew illi ma jsirx I-
att ta’ bejgh-u-xiri fl-imsemmi zmien ta’ tliet xhur, bi ksur
tal-ftehim Ii ried illi I-konvenju jiggedded biss jekk I-atturi
ma jkunux kisbu s-self li kienu jehtiegu matul I-ewwel tliet
xhur; minhabba f’hekk il-konvenuti garrbu danni.

[I-fatti relevanti ghal din il-kawza sehhew hekk:

B’kitba ta’ -1 tAwissu 2003 il-konvenuti ntrabtu li jbighu
lill-atturi, li ntrabtu li jixtru minghandhom, il-fond imsemmi
fic-Citazzjoni bil-prezz u bil-pattijiet imsemmija fil-kitba. II-
pattijiet relevanti ghall-ghanijiet ta’ din il-kawza jghidu
hekk:

(1) bil-prezz ta’ sebgha u sittin elf u erba’ mitt lira
(Lm67,400) li minnu x-xerrejja gqed ihallsu presenzjalment
is-somma ta’ sitt elef lira (Lm6,000) akkont u bhala parti
mill-prezz, liema somma qed tigi depozitata ghand in-
Nutar Carmel Martinelli;

Din is-somma |-imsemmi Nutar jintrabat u jobbliga ruhu li
jghaddiha lill-bejjigha wara li tohrog is-sanction letter tanht
imsemmija u jkun gie verifikat li r-ricerki huma in ordine;

(2) bil-kondizzjoni sospensiva li x-xerrejja jottjenu self
minn Bank kummercjali biex jiffinanzjaw dan ix-xiri; b’dan
li s-sanction letter tal-Bank trid tohrog sa mhux aktar tard
minn tliet (3) xhur millum, u fkaz li s-sanction letter ma
tohrogx fiz-zmien imsemmi, ix-xerrejja huma obbligati
jinfurmaw lill-bejjigha b’dan minnufih;

Dan il-konvenju jibga' validu ghal zmien tliet (3) xhur
millum, li jiggedded awtomatikament ghal tliet (3) xhur
ohra darba wahda biss.

Gara illi s-sanction letter inharget fis-27 ta’ Settembru
2003, izda kien biss wara I-1 ta’ Novembru 2003, i.e. aktar
minn tliet xhur wara I-konvenju, illi l-atturi sejhu lill-
konvenuti biex jersqu ghall-pubblikazzjoni tal-kuntratt.
Barra minn hekk, ghalkemm is-sanction letter inharget u r-
ricerki dwar provenjenza kienu sew, in-nutar baga’ ma
ghaddiex lill-konvenuti s-sitt elef lira (Lm6,000) depozitati
fidejh akkont tal-prezz.

Billi I-konvenuti baqghu ma resqux ghall-pubblikazzjoni
tal-kuntratt, l-atturi sejhulhom b’ittra uffi¢jali tad-29 ta’
Jannar 2004, izda l-kuntratt baga’ ma sarx u ghalhekk
saret il-kawza tallum.

lI-konvenuti issa geghdin ighidu illi I-konvenju ma ghadux
jorbot ghal zewg ragunijiet.

L-ewwel raguni, imfissra fl-ewwel eccezzjoni, hija illi d-
depozitu akkont tal-prezz, li thalla fidejn in-nutar, ma
thallasx lilhom kif ried il-konvenju.

Tassew illi d-depozitu ma thallasx lill-konvenuti, izda dan
kien nuqgas tan-nutar mhux ta’ Il-atturi, u ghalhekk ma
huwiex il-kaz illi inadimplenti non est adimplendum — in-
nutar ma huwiex agent ta’ xi parti jew ohra. L-atturi
wettqu l-obbligazzjoni taghhom meta, bi ftehim mal-
konvenuti, ghaddew il-flus lin-nutar; kien imbaghad fl-
interess tal-konvenuti i jigru wara n-nutar biex jiehdu I-
flus.

In-nuggas tan-nutar li jaghmel dak li ntrabat li jaghmel ma
jistax igib bhala konsegwenza illi I-atturi jitilfu I-jeddijiet
taghhom taht il-konvenju, u ghalhekk I-ewwel e¢c¢ezzjoni
ma tistax tintlaga’.

[t-tieni raguni, mfissra fit-tieni e¢¢ezzjoni, hija illi, ladarba
s-sanction letter harget fi zmien tliet xhur wara I-konveniju,

il-kuntratt kellu jsir fdawk it-tliet xhur, u ma setax
jiggedded.

Dan l-argument tal-konvenuti, fil-fehma tal-qorti, huwa
hazin.

[I-konvenju kien jorbot ghal tliet xhur, u dan iz-zmien kellu
jiggedded “awtomatikament”, u mhux jekk is-sanction
letter ma tinharigx fl-ewwel tliet xhur. Anzi, li kieku s-
sanction letter ma nhargitx fi tliet xhur, il-konvenju ma kien
jiggedded xejn u ma kienx ikun jorbot ghax il-patt numru
(2) ighid illi “s-sanction letter tal-Bank trid tohrog sa mhux
aktar tard minn tliet (3) xhur millum [i.e. mill-1 t‘Awissu
2003]". Is-sanction letter fil-fatt inharget fis-27 ta’
Settembru 2003, gabel ma ghaddew it-tliet xhur, u I-
konvenju ghalhekk ma baqax “sospiz” u beda jorbot.

[I-fatt li I-konvenju kien ghal tliet xhur li jiggeddu
“awtomatikament” ghal tliet xhur ohra, u ma kienx mill-
ewwel ghal sitt xhur, ifisser illi, li kieku sehhet il-

kondizzjoni tal-hrug tas-sanction letter gabel |-ewwel tliet
xhur, kif fil-fatt gara, parti setghet iggieghel lill-ohra tersaq
ghall-pubblikazzjoni tal-kuntratt fdawk it-tliet xhur, izda
mhux bilfors kellha taghmel hekk biex il-kuntratt ma jagax,

kif qeghdin jippretendu I-konvenuti. Anzi, |-
interpretazzjoni tal-konvenuti twassal ghall-konkluzjoni
assurda illi, li kieku s-sanction letter inharget fl-ahhar jum

tat-tliet xhur wara I-konvenju, il-kuntratt kien ikollu jsir
bilfors dakinhar stess biex ikun sar fi zmien tliet xhur mill-
konvenju. Ragonevolment, izda, il-konvenju kien jaghti
tliet xhur ohra, basta li s-sanction letter tkun harget fl-
ewwel tliet xhur.

Ghalhekk lanqas it-tieni e¢cezzjoni ma tista’ tintlaga’.
ll-konvenju ghalhekk kien jorbot sal-1 ta’ Frar 2004. Billi I-
konvenuti ma resqux ghall-pubblikazzjoni tal-kuntratt, |-
atturi sejhulhom b’att gudizzjarju tad-29 ta’ Jannar 2004,
kif trid il-ligi u fiz-zmien li taghti I-ligi. ll-kawza fethuha fid-
19 ta’ Frar 2004, ukoll fi zmien tletin jum kif irid I-art.
1357(2) tal-Kodi¢i Civili. Ma hemm xejn xi zomm milli
jintlaqghu t-talbiet ta’ |-atturi.

Ghal dawn ir-ragunijiet il-qorti taqta’ I-kawza billi, wara i
tichad I-e¢cezzjonijiet tal-konvenuti, tikkundannahom
sabiex jersqu ghall-pubblikazzjoni tal-kuntratt biex ibighu
lill-atturi I-fond jismu Dolores House, numru 185, Vjal il-
Helsien, Haz Zebbug, bil-prezz u bil-pattijiet stipulati fil-

kitba ta’ I-1 t'Awissu 2004. IlI-kuntratt ghandu jigi pubblikat
min-Nutar Carmel Martinelli, li gieghed jinhatar ghalhekk,
fil-bini tal-gorti, il-Belt Valletta, nhar il-Gimgha 26 ta’
Jannar 2007 fl-10.00 a.m. Tahtar ukoll lill-Avukat Etienne
Calleja biex jidher ghall-konvenuti fuq il-kuntratt jekk dawn
jongsu milli jersqu ghall-pubblikazzjoni.

L-ispejjez tal-kuntratt jithallsu skond il-konvenju; l-ispejjez
gudizzjarji u d-drittijiet tal-kuratur ghandhom ihallsuhom il-
konvenuti.

< Sentenza Finali >

